NOFs IN-NHAR
Te> JOE MEJLAK

Kif nofs in-nhar jinstama’
Idoqq mal-erba’ rjieh,
Tarah il-haddiem biezel
Jeqaflek ghall-mistrieh.

Ix-xemx tiddi fuq rasna
Tindokra Iill-holgien,
Titghaxxaq bin-natura,
Bnt Alla, kollha lwien. =

Mix-xoghol il-haddiem jieqaf

Mad-dagq ta’ nofs in-nhar;
Kulhadd bil-guh jitlaglek
Imghagge]l lejn id-dar.

Il-gniepen jistidnuna
Nghidu 1-Angelus flimkien,
Izda l-haddiem jitmeZzmez

- U jghid i hu ghajjien.

I1-Belt tbattlet mill-hamba
Tan-nieg u l-gegwigija,
Kulhadd telag lejn daru
Ghall-fatra mistennija.

Taht ir-riglejn l-art tikwi
U ssahhan kullimkien;
In-nies ghall-ikla sejra

‘Lejn darha bla dewmien.

X’hin ldkla tkun intemmet

U r-ragel jistrieh ftit,

Fis jibda jlesti ruhu

Biex jerga’ ghax-xoghol mill-gdid.



